
Ayiti : Yon lon chimen rekonstriksyon

De lane apre tranblemann te a

De lane apre tranblemann té devastaté a, plis pase yon demi milyon Ayisyen rete san
yon kote pou yo viv epi gouvenman an poko etabli yon plan pou relokalize ak reloje
sinistre yo. Foto sa fét nan kan Golf, Petyon Vil, Ayiti, 2010.

De lane gentan pase depi tranblemann té a, gouvénman an poko devlope
yon plan pou adrese pwoblem kay ; aksée ak dlo, sevis lapwopte ak ijyen ;
epi tou bezwen de baz popilasyon a. Moun yo ki ap bay lajan pa rive bay
kantite Nasyon Zini te mande pou Ayiti a; yo pa bay menm mwatye lajan
an yo te pwomet yo tap bay nan kad rekonstriksyon peyi a. Fok kominote
enténasyonal la fé plis jefd pou ranfose kapasite gouvenman sa ki pral
pemet li kowddone rekonstriksyon a pandan kominote enténasyonal la
ap konsilte epi angaje’l nan pwosesis sa tou nan yon tét kole ak tout
sitwayen Ayisyen.



Tranblemann te a ki te frape Ayiti 12 janvye 2010 la kreye youn nan pi
gwo sitiyasyon ijans imanite nan listwa al. Pou bay yon repons ak
katastrof sa, ajans imanite yo te oblije lanse yon operasyon ki te youn
nan pi gwo operasyon yo ak pi difisil yo te janm genyen pou yo
antrepran, sitou nan yon zon ibén kote gen anpil moun ki ap viv youn
sou lot2.

Anvan tranblemann té a, Ayiti te genyen gwo pwoblem estrikti —
“yon gwo pwoblem lamizé”, menm jan yon konseye prezidansyel
Ayisyen te di Oxfam (al wé tablo 1 an ba a)3. Preske 80 pousan Ayi-
syen tap viv anba nom povrete yo epi peyi a te genyen pi gwo difer-
ans nan lajan chak fanmi rantre pa rapo ak tout 1ot peyi yo nan Iwes
lemond lan.#Pi 0 nan moun yo ki tap mennen yon aktivite ekonomik
te ti agrikilte ki tap travay sou de twa karo té oswa nan sekte enfomel
la. Te genyen anpil ka vyolans ki tap fet sou fanm epi medam yo pat
gen akse ak edikasyon menm jan ak mesye yo.5 Depi jou endepandans
lan nan lane 1804, Leta Ayisyen a toujou kenbe yon ti kantite moun
nan laboujwazi pandan pi fo pép la ap soufri sa ki kreye yon sistem
Politisyen Ayisyen ke Robert Fatton rele yon ‘Gwo twou ant sa ki ap
dirije ak sa yo ki ap sibi nan men dirijan yo, yon gwo twou ant moun
ki gen lajan ak sa yo ki ap viv nan lamize’.6

Bwat 1 : Enfomasyon ki enpotan ’

Pousantaj popilasyon a ki ap viv pi ba nivo povrete peyi a 7%

(2001)

Pousantaj moun ki ap travay pou tét yo ou byen nan sekte 80%
enfomel la

Sa kantite lajan 10% moun yo ki pi rich nan peyi a genyen, 48%
reprezante pou peyi a (2001)

Sa kantite lajan 10% moun yo ki pi pov nan peyi a genyen, 0.7%
reprezante pou peyi a (2001)

Kantite popilasyon a ki ap viv han bidonvil (2007) 70%

Plas Ayiti okipe nan lemond nan sa ki gen awé ak 158 sou 179
devlopman popilasyon a (2011)

Plas Ayiti okipe nan lemond nan sa ki gen awe ak koripsyon 146 sou 178
(2010)

De lane apre tranblemann te a, plis pase 519,000 Ayisyen ap viv anba
tant ak pwela toujou nan 758 kan, pi fo ladan yo nan zon met-
wopoliten Potoprens la, mwatye debri yo poko ranmase,® epidemi
kolera a touye plizye milye moun pandan li rete toujou yon gwo risk
pou sante piblik la,10 selman yon ti kantite moun nan popilasyon an ki
kapab gen akse ak sevis de baz yo,!! pi {0 nan moun yo ki kapab
travay nan chomaj oubyen pa touche ase,2 45 pousan popilasyon na
ap fe fas ak ensekirite alimante,’? epi eleksyon yo ak gwo pwoblém ki
genyen ant nouvo prezidan an ak palman an ap ralanti pi plis pwose-
sis rekonstriksyon a.14



Jefo ki te fet pou ede popilasyon an le te gen ijans te ede sove lavi an-
pil moun epi tou ofri plis pase yon milyon moun sevis de baz yo. Men
kan mem, pa gen gwo pwogre ki fét nan planifikasyon pou reponn ak
bezwen popilasyon Ayisyén an nan lavni. Kominote entenasyonal la
te pran anpil tan pou li voye bay plizyé bilyon dola yo te pwomet pou
rekonstwi peyi a nan mwa mas 2010 la. Nan sans sa, kominote
enténasyonal la pat rive bay kantite lajan Nasyon Zini te mande pou
Ayiti. Plizye ONG ap soti nan éd pou rantre nan pwogram devlop-
man. Gen de le sa fe yo pa bay dives sevis anko. Komisyon Enterime
pou Rekonstwi Ayiti a (CIRH) —ki gen ladan dives reprezantan gou-
venman an, sosyete sivil la ak moun ki ap bay lajan —te vize
kowodone pwosesis rekonstriksyon a men li pat fé anyen pou ranfose
kapasite gouvénman an. Pandan premye 18 mwa manda li, CIRH la
pat rive jwen yon 1ot otorite pou devlopman Ayiti (ADH).

Not sa se yon 1ot evaliyasyon Oxfam fe sou rapo li “Soti nan ijans,
rantre nan rekonstriksyon’, ki te ekri yon lane apre katastwof la.’s Li
montre ki chanjman ki pou féet pou mete peyi a sou ray rekonstriksyon
ak devlopman, jistis sosyal epi yon pi bon avni. Not sa pale anpil sou
pwobléem ki genyen nan kijan moun yo ap jere peyi a ak wol sosyete
sivil la, enstans yo ki relye ak gouvenman an (tankou CIRH la), moun
yo ki ap bay lajan ak ONG yo (nasyonal ak entenasyonal) genyen pou
yo jwe nan rekonstriksyon peyi a, sitou nan bay sevis de baz yo (dlo,
lapwopte ak kay) ak reponn ak bezwen sibzistans yo (opotinite pou
jwen travay ak pwoteksyon sosyal).



Soti janvye 2010 rive janvye 2011, ajans imanite yo te bay plis pase 1.2
milyon Ayisyen yon kote pou yo rete ak dlo pwop pou bwé gratis.16
Yo te konstwi tou latrin ak douch nan kan sinistre yo (IDP) pandan yo
tap bay tou sipo pou yo kapab gen mwayen sibzistans.?”

Gen ajans gouvenman Ayisyen a tou ki te jwe yon wol enpotan nan
repons yo te bay ak katastwof la.Direksyon Nasyonal Dlo Potab ak
Asenisman an (DINEPA) te pataje pwoje WASH la (enstans la ki ap
kowodone zafé dlo, lapwopte ak sévis ijyen oganizasyon yo) avek
UNICEF.18 Ministe Sante Piblik ak Popilasyon an tou te jwe yon wol
enpoOtan nan batay li tap mennen pou kwape maladi kolera a.1?

Ajans imanite yo te eseye we si asistans lan ki te bay popilasyon a te
ka angaje popilasyon a tou kote yo tap jwe yon wol enpotan olye pou
yo trete yo kom moun ki ‘viktim’. Yon egzanp, moun yo ki tap fé
pwomosyon epi ki tap fé mobilizasyon nan kominote yo te bay popi-
lasyon a fomasyon nan sa ki gen awe ak ijyen pou yo te ka okipe tet
yo pi byen.

Repons imanite a te eseye tou kite afeé bay manje pou’l eseye bay plis
mwayen de baz pou moun yo kapab viv. Anplis de bay manje lokal2
epi etabli pwojé cash-for-work la, 6ganizasyon imanite yo te bay bene-
fisye yo lajan pou yo ta kapab repran aktivite ekonomik yo.21 Oxfam
te vize fanm ki te genyen ti antrepriz nan kad pwoje sa kote li tap bay
tou fomasyon sou kijan pou yon moun jere yon komes.?2

Rochelle Laurenceau, yon sinistre ki ap viv nan yon kan nan youn nan
zon yo kote gen plis mize nan Potoprens ki rele Kafou Fey, te itilize
lajan Oxfam te bay li pou li kapab vann ti manje nan sache nan kan li
a. Li di ‘Mwen itilize lajan an mwen fé ak ti komés mwen pou voye
tout 4 timoun mwen yo lekol”. Yon Iot bo, li di asosiyasyon fanm nan
zon li pa kapab bay li ase kredi pou li ka grandi komes li a.2?

Menm si gen anpil bagay ki fét, ajans imanite yo an Ayiti ap fe fas ak
anpil difikilte ak limitasyon nan repons imanite a li ap bay. Asistans
imanite a se yon bagay ki dwe fet nan yon tan ki pa two long epi li
pap kapab rezoud pwoblém estrikti, povrete ak enjistis.

Repons moun yo ki ap bay lajan nan kad katastwof la ki te frape peyi
a, pat ase pandan lane 2011 (al we tablo 1). Sa te genyen anpil enpak
negatif sou moun yo ki tap viv nan kan sinistre.

Defisit 30 milyon dola a ki te genyen nan pwogram WASH la te fe
DINEPA ak Nasyon Zini te oblije fe yon ti kanpe sou netwayaj twalet
yo ki tap fet nan kan yo. Yon mank finansman pou pwoteksyon te
afekte prevansyon ki pou te fet sou zak vyolans ki ap féet sou fanm,
yon sitiyasyon kote 4 pousan nan medam yo ki ap viv nan kan yo
rapote.24



Tablo 1: Repons bayé de fon yo bay ak apél imanité a pou Ayiti (kantite
chak resous popilasyon ate bezwen reprezante nan tablo sa)

Pwojé 2010 2011 (al jis 20
novanm)

WASH 88% 60%

Lojman/pwodui ki pa 67% 38%

pou manje

Rekouvman rapid 40% 24%

Pwoteksyon 60% 51%

Asistan ak manje 78% 123%

Tout pwoje yo 75% ($1.1 bilyon sou 60% ($230 milyon sou
$1.5 bilyon yo te $382 milyon yo te
mande) mande)

Kote nou jwen enfomasyon sa : UN OCHA

ONG yo te voye kamyon dlo fe distribisyon gratis nan kan yo soti
mwa janvye 2010, rive nan mitan lane 2011 la.? Nan ka Oxfam la, sa te
koute $167,000 chak mwa.?6 Nan fen ane 2011 la, DINEPA te mande pi
o nan ajans imanite sispan aktivite sa poutét ajans lan te vle kreye
yon apwoch ki te ka dire pi lontan.?”

ONG yo te eseye fasilite akse ak sevis WASH la. Yon egzanp, anvan
Oxfam te sispan aktivite ditribisyon dlo nan kamyon li yo, li te chita
pale ak DINEPA ansanm ak Konpayi dlo a nan Potoprens kote yo te
deside bay komite WASH yo nan kan yo, fomasyon, zouti ak materyel
yo te bezwen pou kenbe latrin yo pwop epi fe distribisyon dlo a pou
kont yo.

Yon lot defi se te pwoblem ‘Repiblik Potoprens la’. Administrasyon
piblik yo ak sévis yo konsantre nan kapital la sitou. Nan lane 2011,
Oxfam te jwenn sélman de moun ki tap travay nan DINEPA nan de-
patman Nippes la kote plis pase 300,000 moun rete epi tou kote gen
plis moun ki mouri ak maladi kolera.?s

Yon katriyém pwoblém nan sa ki gen awe ak lojman, seé ke gen anpil
pwoblem fonsye an Ayiti — pa vréeman yon bon estrikti kadas epi anpil
nan note prive yo nan koripsyon kote yo pa bay tout verite a sou dwa
yon moun gen sou te li yo? —ajans imanite yo gen gwo difikilte pou
yo konstwi kay pémanan poutet sa. Lé mwa oktob 2011 la rive, yo te
gen tan konstwi anviwom 96,000 kay tranzisyon (t-shelters), men yo te
konstwi sélman 4,600 nouvo kay epi yo te repen 6,600 kay anko. Tran-
blemann te a te detwi 250,000 abitasyon.3® T-shelters yo pi bon pase
tant ak pwela, men yo fet ak bwa, y opa koute ché e yo kapab reziste
selman ak kek sezon ouragan an Ayiti.3!

Genyen 120,000 sinistre ki anba menas pou yo mete yo nan lari a.
Pwopriyeteé teren prive yo ap revandike lajan pou moun yo rete sou
teren yo pandan gouvenman minisipal la deklare kan sinistre yo se
yon seri espas kote krim ap fet epi kriminel ap kache. Gouvenman
nasyonal la poko jwenn yon solisyon ki jis, tankou bay powpriyeté yo
yon konpansasyon pou kite sinistre yo rete sou teren yo jis pou le yo
kapab jwen pwop kay pa yo.32



Pwosesis rekonstriksyon an pap avanse ase rapidman epi li pa fet yon
manyeé ki pral bon pou peyi a. Le fet pat genyen yon gouvénman pan-
dan senk mwa te yon gwo andikap, sa ki te youn nan koz yo ki te fe
baye fon yo pat anvi bay anpil kob.

Administrasyon Prezidan Martelly a pwomet ajanda politik li a chaje
ak nouvo pwogram ki pral pémet timoun al lekol gratis, ki pral rekon-
stitiye fos lame Dayiti a, epi ki pral tou travay pou relokalize moun yo
ki anban tant yo depi tranblemann te a. Yon 1ot bo, se opozisyon, pati
politik INITE a ki gen majorite a nan tou de chanm yo nan palman an.
Lejislati sa te rejete de premye chwa prezidan an te fé pou pos premye
minis la, sa ki te lakoz pat genyen yon gouvénman ki te la pou dirije
pwosesis rekonstriksyon a epi pwoteje dwa sitwayen yo. Palman an te
finalman aksepte chwa Garry Conille kom premye minis nan mwa
oktob 2011 la.

Li te bay yon bel diskou sou politik li a kote li te souliyen enpotans ‘5
E’ yo ki se : Edikasyon, anplwa, anviwonman, ene¢ji ak eta de dwa.
Pwogram li vize akonpli yon ogmantasyon ekonomik 9 pousan sou
yon peryod senk lane epi tou bese to enflasyon ki deja rive 10 pousan.
Tém nan Conille te bay diskou li a se te “Pep la pa ka tann anko”.

Vizyon sa pou devlope peyi a rapidman ap fe fas ak anpil difikilte
tankou kapasite gouvenman an ak febles finansye peyi a. 70 pousan
bidjé nasyonal la soti nan asistans kominote enténasyonal la ap bay
pou devlope peyi a.3 Menm jan ak ansyen preme minis la, Conille
mete yon aksan sou bezwen ki genyen pou dekonsantre pouvwa a epi
pataje responsabilite yo ak otorite lokal yo, men li poko prezante yon
plan pou bay otorite lokal yo resous yap bezwen pou fe travay yo
kom sa dwa. Leta Ayisyen an tou poko angaje sosyete sivil la nan
planifikasyon rekonstriksyon peyi a.3

Moun yo ki ap bay lajan gen anpil responsabilite nan le fe rekonstrik-
syon Ayiti a pa vreman demare tout bon. Yo bay selman 43 pousan
nan $4.6 bilyon dola yo te pwomet yo tap bay pou lane 2010-2011.35

Genyen toujou, baye fon yo te mete presyon pou tabli CIRH lan nan
lide pou te genyen yon estrikti ki pou jere epi kowodone pwosesis re-
konstriksyon an. Komisyon sa, ki se premye minis Ayisyen an ki te
ko-prezide li ansanm ak Anvwaye Spesyal Nasyon Zini an Ayiti a, ki
se tou ansyen prezidan Ameriken an, Bill Clinton, te ede jwen baye
fon yo epi tabli priyorite gouvenman an. Le manda li rive nan bout li,
nan mwa oktob 2011 la, te genyen anviwon yon santén pwoje ki te
aprouve a trave CIRH la. Pwojeé sa yo te rive nan yon montan $3.2
bilyon dola.?¢ Men sak vin rive, se CIRH lan pat rive ede peyi a dev-
lope enstans pa li, Otorite Devlopman Ayiti a, ki te pou kontinye
travay CIRH la.?” Ansyen Direkte Egzekitif CIRH la, Gabriel Verret di
ministe yo te we ADH la kom yon danje.?® Administrasyon Martelly a
rekonet lajan kominote enténasyonal la ap bay depann anpil sou re-
nouvelman manda CIRH Ia,?° men nan fen ane 2011 la, palman an pot
ko pran yon desizyon toujou sou dosye sa.*



Gouvenman Ayisyen a pat pran bon jan dispozisyon ase rapidman
pou relokalizasyon moun yo ki ap viv anba tant yo (IDP yo). Gou-
vénman ap fe tét di pou li aproriye te pou konstriksyon kay.

Administrasyon Martelly a mete aksan sou 5,000 fanmi yo ki deplase
(25,000 moun) nan sis kan sinistre ki ap viv sou plas piblik. Pi fo ladan
yo soti nan 16 katye pov nan zon metwopoliten Potoprens la. Genyen
28,000 fanmi anko ki ap viv nan kay ki kraze nan katye sa yo. Moun sa
yo pral benefisye nan pwoje “16/6" la kote moun yo resevwa 500 dola
pou yo kapab Iwe kay ki deja la epi pwopriyete kay yo resevwa pre-
ske $3,500 pou repare kay yo, an echanj yo bay moun Iwe kay la gratis
pou 2 a 5 lane. Gouvenman an pral evaliye si kay yo ki te repare pa
yon danje anko.Pou kounya, gouvenman an genyen yon montan 30
milyon dola nan 78 milyon dola li pral bezwen pou pwoje 16/6 la,*
epi tou, bayé fon yo bay mwens pase mwatye 97 milyon dola yo te
pwomet pou sekte rekonstriksyon kay pou lane 2010-2011.42

Ayiti bezwen yon bon politik sou relokalizasyon ak abitasyon, ak yon
plan kle pou retire moun yo anba tant. Pwoje 16/6 la se yon etap nan
kad kreyasyon politik sa. Yon 1ot bo, sa pa fe sans pou bati kay tan-
poreé san pa genyen yon plan tranzisyon pou konstwi kay pemanan.
Sa pral kreye yon sitiyasyon kote kay tanpore sa yo pral tounen kay
pémanan. Administrasyon Martelly a rekonét tou gen kan ki kapab
tounen pémanan.43

Gouveénman an montre yon retisans pou li etabli yon pwogram kay
piblik nan strateji li pou relokalize sinistre yo, men yon pwogram
konsa ta ka angaje Ajans Ayisyen pou Abitasyon Piblik la (Entreprise
Publique de Promotion des Logements Sociaux, oubyen EPPLS) nan
konstwi kay ki bon mache. Menm si EPPLS la pa gen anpil resous fi-
nansye, enstans sa gen eksperyans nan konstriksyon estrikti ki kapab
reziste ak klima Ayiti a.4

Dapre kowodonate pwogram WASH la, san konte bezwen WASH
IDP’s yo genyen, peyi a ap fe fas ak yon katastwof estriktirel (we tablo
2).45 Anpil moun nan popilasyon a depann sou rivye ak kanal pou fe
fas ak bezwen yo ak bezwen betay yo poutet yo pa gen akse ak dlo
pwop ak sevis sanitasyon.#

Tablo 2 : Haiti WASH Endikaté, 1990-2008

Endikaté 1990 2000 2008
Kantite moun nan | 41% (riral) 49% (riral) 55% (riral)
popilasyon an ki | 62% (iben) 67% (iben) 71% (iben)
genakseakdlo 4794 (total) 55% (total) 63% (total)
trete yo ka bwe

Kantite moun nan | 19% (riral) 15% (riral) 10% (riral)
popilasyonan ki ' 449 (iben) 34% (iben) 24% (iben)
ap jwen pi bon 26% (total) 22% (total) 17% (total)
sevis sanité

Kote nou jwen enfomasyon sa : World Health Organization, UN Children’s Fund, UN
Statistics Division



Evalyasyon gouvenman an te fé apre katastwof 12 janvye 2010 a te
monte a 1.1 milya dola sou yon period twa lane pou reyabilite system
WASH la pou yo kapab pi bon pou byen popilasyon a.#” Men DI-
NEPA limite anpil nan kapasite li yo pou jere sanitasyon sa ki fe li
travay nan sa ki gen awe ak dlo selman.4

Moun yo ki ap bay lajan te pwomet 271.4 milyon dola pou dlo ak re-
konstriksyon estrikti sanité yo pandan lane 2010-2011 (montan sa plis
ba pase montan an ki te soti nan yon evaliyasyon ki te fét apre katast-
wof la), men lé mwa septanm lan se selman 214.5 milyon dola ki te
debouse. Menm si Lespay, peyi a ki ap bay plis nan domen sa, te bay
yon kantite lajan enpotan, genyen 1ot peyi tankou Etazini, ki pat bay
lajan ditou pou pwoje yo ki gen awe ak dlo.#

Bwat 2: Travay ansanm ak popilasyon Site Soley la pou
ranfose system sanite a

Site Soléy se yon bidonvil ki sitiye nan sid po kontene Potoprens la. Pi fo
nan rezidan yo pa jwen pi bon aksé ak sévis sanitasyon; yo fé bezwen yo bo
lanmé oswa nan yon kanal ki pa two Iwen yo.

Pandan ane 2011 la, Oxfam te travay ak moun yo ki ap viv nan bidonvil sa
pou konstwi latrin pou kominote a. Rezidan nan zon la te tann yo pou yo
travay epi yo aprann kijan pou yo opere ak jere sistem nan. Komite
devlopman yon nan katye a pral kolékte 35 goud (sa ki reprezante 88 santim
ameriken) chak mwa nan men chak fanmi ki pral itilize latrin yo. Lajan sa
pral pémét peye pou fé netwaye latrin yo chak de lane.

Lajoie Lesline, yon dam ki ap viv nan kominote a fé yon komante kote Ii di
nouvel latrin sa yo “yo pi bon pou nou, pou sante nou, pou vi nou, pou nou
pa trape tout kalite maladi’. Li ajoute ankod, “Nou pral okipe latrin sa yo
menm jan nou okipe kay nou yo, timoun nou yo.’

Pi gwo majorite popilasyon a ki ap mennen yon aktivite ekonomik an
Ayiti, sa ki reprezante 4.5 milyon moun, se ti agrikilté ou byen moun
ki ap travay nan sekte enfomel la.?* Gouvénman an ap chéche nouvo
envestise etranje ki pou travay nan domen tekstil nan izin yo ak lot
pwodui yo kapab ekspote.5! Yon 1ot bo, otorite yo dwe tou pran dis-
pozisyon pou komes yo nan sekte enfomel la kapab gen akse ak kredi
ak teknoloji epi tou, fok yo bay sekte agrikilti a mwayen pou fe re-
chech, ekstansyon, akse ak kredi, irigasyon ak enfrastrikti riral. Nan
konferans lan an 2010 pou rekonstriksyon peyi a, gouvenman an te
mande 260 milyon dola pou sekte agrikilti a, men baye yo te pwomet
selman 148 milyon dola epi yo debouse mwens ke mwatye montan
sa.>?

Fanm Ayisyén yo genyen mwens mwayen sibzistans pase mesye yo.
Selman 39 pousan tifi konplete lekol prime kont 46 pousan gason.
Medam yo reprezante pi fo nan kantite Ayisyen ki ap mennen yon
aktivite ekonomik. Se yo tou ki reprezante pi f0 nan moun yo ki ap
touche yon sale ki two ba nan piti ak mwayeén antrepriz yo, komes
pépé ak otel ak restoran. Medam yo pa okipe anpil pos nan izin yo,
sekte transpo ak travay kote yo ofri sevis.5?



Ayiti bezwen yon systéem piblik pwoteksyon sosyal.5*Pi fo nan lot
peyi yo nan region an genyen pwogram ak kondisyon ou byen san
kondisyon, pou bay fanmi yo ki pa gen anpil mwayen, lajan, sa kite
ede redwi nivo povrete epi rann lavi moun yo miy0.5 Depi pwogram
sa yo mete soupye, gouvénman an kapab ogmante kantite lajan sa li
ap bay le gen katastwof natirel.56

Kounya Ayiti gen yon gouvénman, li tré enpotan pou li pran devan
nan fe avanse rekonstriksyon peyi a pi rapidman epi angaje popila-
syon Ayisyen an nan planifye, dirije ak evalye pwosesis la. Kominote
enténasyonal la dwe bay yon asistans finansye epi ranfose kapasite
peyi a pou’l rekonstwi epi tou pran dispozisyon pou Ayiti kapab
jwenn asistan imanite a li bezwen. ONG entenasyonal yo dwe travay
nan lide pou aktivite yo sipote yon pwosesis rekonstriksyon ki se Ayi-
ti ki ap dirije’l.

Nan lide pou atenn objektif sa yo, Oxfam fé rekdmandasyon pou
gouvénman Ayisyen an pran aksyon sa yo:

Kreye yon ajans nasyonal ki pral ranpli fonksyon CIRH la;

Etabli epi/ oswa revise kowodinasyon yo ki ap fet nan nivo leta ak
lokal yo;

Enplike, konsilte epi kominike ak sitwayen Ayisyen yo, san pa bliye
medam yo, pou atenn yon politik imanite, rekonstriksyon ak
devlopman ki ap bon pou tout moun;

Desantralize estrikti administrative ak fiscal yo pou elimine inegalite
ki genyen ant zon riral ak zon iben yo;

Kreye yon politik pou relokalizasyon, epi etabli yon delé ak yon
bidjé, san bliye konstriksyon nouvel abitasyon piblik, tounen nan
bon pratik kote konstriksyon yo fét solid epi etabli yon systém pou
rezoud pwoblém fonsye nan peyi a rapidman;

Nonmen yon ekip espesyal wo nivo ki pou kreye yon politik ekitab
ki pral kanpe degépisman fose yo pandan yo pran dispozisyon pou
pwopriyete te yo jwen lajan pou té yo ki ap itilize;

Devlope yon bon plan, nan yon dele ki fikse, pou tout moun kapab
gen akse ak dlo pwop ak sévis sanitasyon;

Kore ekonomi enfomel la ak ti agrikilte, epi jwenn estrateji ki pral
vize ede medam yo;

Pran bon jan dispozisyon pou kwape zak vyolans ki fet sou fanm epi
pou jwenn epi mennen moun yo ki ap fe krim sa yo devan lajistis
epi;

Devlope pwogram piblik pwoteksyon sosyal tankou transfe lajan ak
anplwaye moun ki pou travay pou fonksyon piblik la sou baz
kondisyon oswa san kondisyon.

Baye fon yo dwe:
Respekte egzijans nom Nasyon Zini genyen pou 0ganizasyon
imanite yo;
Respekte angajman yo pou nan sa ki gen awe avek kay, WASH ak
agrikilti;

Bay plis sipo nan bidje pwogram sa yo epi tou kore yon pwogram



pwoteksyon sosyal ak ede ranfose kapasite gouvenman an;

Fe asistans la rantre nan kad pwogram ak politik jeneral gouvenman
an; epi

Ankouraje kreyasyon yon ajans nasyonal Ayisyén pou rekonstwi
Ayiti.

ONG Entéenasyonal yo dwe:

Ankouraje kreyasyon yon ajans nasyonal Ayisyén pou rekonstwi
Ayiti;

Fe asistans la rantre nan kad pwogram ak politik jeneral gouvenman
an; epi

Ede ranfose kapasite oganizasyon yo nan sosyete sivil Ayisyen la
pou patisipe nan pledwaye pou tabli politik ak aktivite
rekonstriksyon.

